
Contigo Navarra-Zurekin Nafarroa talde parlamentarioko Carlos Guzmán Pérezek, Legebiltzarraren Erregelamenduan ezarritakoaren babesean, honako galdera hau aurkezten du,Hezkuntzako kontseilariak Osoko Bilkuran ahoz erantzun dezan. 
Jada ukaezina da klima-aldaketa arazo bat dela gure gizartean, epe laburreko, ertaineko nahiz luzeko neurriak ezarri beharra dagoela eta, batez ere, lan pedagogiko handia egin beharra dagoela egungo belaunaldi gazteenekin eta, batik bat, etorkizunekoekin. Gazteenak dira, hain zuzen ere, gehien pairatuko dituztenak klima-aldaketaren ondorioak, gure espeziearen biziraupena gaur egun ulertzen dugun moduan arriskuan baitago. 
Klima-aldaketaren lehengoratzea –ez bakarrik moteltzea– gure hezkuntza-sistemaren erronka handi bat izan behar da. Urgentea da gure ikastetxeek klima-aldaketaren aurka kontzientziatuta dagoen herritarrak prestatzea. Gure ikasleek klima-aldaketaren aurkako eragile aktiboak izan behar dira. 
Klima Aldaketari eta Energia Trantsizioari buruzko martxoaren 22ko 4/2022 Foru Legearen 23. artikuluaren 2. apartatuak –Klima-aldaketari eta energia trantsizioari buruzko hezkuntza– honako hau dio (2022-04-01eko 66. NAO):
Hezkuntza-alorrean eskudun den departamentuak, klima-aldaketaren eta energiaren alorrean eskudun diren departamentuekin elkarlanean, ingurumen-hezkuntzarako plan bat prestatuko du, bi ikasturteko epean, esparru formal nahiz ez-formaleko hezitzaileei energiaren eta klima-aldaketaren alorreko oinarrizko ezagutzak eta beharrezkoak diren metodologia-baliabideak emateko, xede horrekin ikastetxeetan gehienez ere bi ikasturteko epean abiaraziz jasangarritasun-koordinatzailearen figura, zeina ikastetxe bakoitzeko irakastaldeko pertsonen artetik hautatua izanen baita. 
2022-2023 ikasturtea amaitu eta 2023-2024 ikasturtea hasita dagoenez –azken hori da jasangarritasun-koordinatzailearen figura ezartzeko epe modura ezarri zen bi ikasturteetan azkena–, figura hori ezartzeko prozesuaren plangintza burutu beharra dago.
Zertan da ikastetxeetan jasangarritasun-koordinatzailearen figura ezartzeko prozesuaren planifikazioa?

